
РЕЗИМЕ 
 
Овој извештај е подготвен согласно член 15 став (9) од Законот за Инспекциски надзор 
 
Примената за Законот за инспекциски надзор во делот на планирањето на 
инспекцискиот надзор и обезбедување квартални извештаи за оценување на работата 
на инспекторите и ефективноста и ефикасноста на инспекцискиот надзор на 
инспекциските служби започна со подготовката на планските документи за 2015 
година и квраталните планови и извештаи за работа на секој инспектор во првиот 
квартал од 2015 година. 
 
Подготвените документи кај поголемиот дел од инспекциските служби не се 
подготвени  согласно Законот за инспекциски надзор, поради што не можат да 
обезбедат правна основа за натамошни постапки.  
 
Годишните програми за работа на инспекциските служби во 2015 година на поголем 
број инспекциски служби не се подготвени  во рокови и на начин кој обезбедува услови 
за подготвка на кварталните планови за работа на секој инспектор, кварталните 
извештаи за работа на секој инспектор, годишни извештаи за работа на инспекциската 
служба и за годишно оценување на инспекторите, поради што е итно потребно сите 
годишни програми за работа да се ревидираат во согласност со Правилникот за 
формата и содржината на годишната програма за работа на инспекцикста служба. 
 
Кварталните планови за работа на секој инспектор во прв квартал на 2015 година кај 
поголем дел од инспекциските служби не се подготвени во рокови и на начин 
пропишани со Законот за инспекциски надзор, кој не обезбедува основи за подготовка 
на кварталните извештаи за работа на секој инспектор во прв квартал од 2015 година, 
поради што е итно потребно сите инспекциски служби да ги ревидираат кварталните 
планови за работа на секој инспектор во прв и втор квартал од 2015 година во 
согласност со Правилникот за формата и содржината на кварталниот план за работа 
на секој инспектор, како и да ги достават до Инспекцискиот совет одлуките за 
коефициентите на сложеност на инспекцискиот надзор за добивање согласност. 
 
Кварталните извештаи за работа на секој инспектор во првиот квартал на 2015 година  
скоро кај сите инспекциски служби не се подготвени во рокови и на начин пропишани 
со Законот за инспекциски надзор, што  не обезбедува основи за годишно оценување 
на инспекторите, поради што е итно потребно сите инспекциски служби  да ги 
ревидираат кварталните извештаи за работа на секој инспектор во првиот квартал од 
2015 година во согласност со Правилникот за формата и содржината на кварталниот 
извештај за работа на секој инспектор. 
Најголем дел од инспекциските служби не водат инспекциската статистика согласно 
регистрите на Инспекцискиот совет, поради што е итно потребно да ги ревидираат  во 
согласност со Правилникот за видот, формата и содржината на регистрите од интерес 
на Инспекцискиот совет,  да се донесе упатство за начинот и надлежностите за 
администрирање и ажурирање на регистрите на Инспекцискиот совет и изменување и 
дополнување на Правилникот за формата, содржината и начинот на водење на 
инспекциската евиденција, како и содржината на извештаите од инспекциската 
статистика. 
 
Со цел обезбедување унифицирана примена на Законот за инспекцски надзор, 
потребно е усогласување на законите со кои е уредено основањето и работата на 18 
инспекциски служби со член 15 став (1) од Законот за инспекциски надзор, а  во врска 
со рокот за поднесување годишни програми за работа на инспекциските служби – 30 

септември,   како и изменување и дополнување на Законот за инспекциски надзор со 
што инспекциските служби ќе бидат задолжени во одреден  рок да ги достават до 
Инспекцискиот совет донесените годишни програми за работа после добивањето на 
мислењето на Инспекцискиот совет, со образложение како  и зошто е постапено по 
истото, воведување рок во кој инспекциските служби ќе треба да ги доставуваат до 
Инспекцискиот совет предлог одлуките за коефициентите на сложеност и тоа за секоја 
година посебно, како и воведување на задолжително мислење на Инспекцискиот совет 
по кварталните планови на инспекциските служби, како и задолжително доставување  
на донесените квартални планови до Инспекцискиот совет со образложение  за 
постапувањето по насоките и мислењето на Инспекцискиот совет. 
 
 
 
 
 
 
 
 
 
 
 
 
 
 
 
 
 
 
 
 
I. ВОВЕД 
 
После децениски обиди за реформирање на инспекцискиот надзор на примената на 
законите во Република Македонија, Владата на Република Македонија во октомври 
2013 година, со измени и дополнувања на Законот за инспекциски надзор  воведе 
системска рамка за формирање  на посебен самостоен орган на државната  управа – 
Инспекциски совет, за координација на работата и реформите на инспекцискиот 
надзор во Република Македонија, како и системска рамка за обезбедување 
независност на инспекторатите во управувањето со буџетот, човечките ресурси и 
другите ресурси за функционирање на инспекторатите.   
 
Реформите имаат за цел  унапредување  на капацитетот на инспекциските служби за 
заштита на владеењето на правото, заштита на правата на граѓаните, заштита на 
животот и здравјето на луѓето, заштита на конкурентноста на пазарот и заштита на 
фискалните интереси на Република Македонија 
 
Инспекцискиот совет е надлежен за 28 инспекциски служби (нема надлежности врз 
инспекцисксите служби и овластените инспектори во единиците на локалната 
самоуправа и градот Скопје), од кои 14 се организирани како инспекторати, а 14 како 
организациони единици во други органи на државната управа (Табела бр.1: 
Инспекциски служби) 
 
На крајот на 2014 година, во 28-те инспекциски служби во надлежност на 
Инспекцискиот совет работеа 48 видови инспектори  со над 900 извршители.  

Прописите за планирање на инспекцискиот надзор и оценување на ефикасноста 
и ефективноста на инспекциските служби и работната изведба на инспекторите 
ефективно се применуваат од 2015 година. 
 

II. СИСТЕМ ЗА ПЛАНИРАЊЕ  И ОЦЕНУВАЊЕ НА ЕФЕКТИВНОСТА И 
ЕФИКАСНОСТА НА ИНСПЕКЦИСКИТЕ СЛУЖБИ И РАБОТНАТА ИЗВЕДБА НА 
ИНСПЕКТОРИТЕ 
 

1. Планирањето на инспекцискиот надзор е уредено со воведувањето на 
следните инструменти:  

- Годишни програми за работа на инспекциската служба, кои се стандардизирани 
и еднакво структурирани за сите инспекциски служби со Правилник за формата 
и содржината на годишната програма за работа на инспекциската служба1 (во 
натамошниот текст: годишна програма за работа).  

- Одлуки за утврдување на најмалку 5 коефициенти на сложеност на 
инспекцискиот надзор 2  (во натамошниот текст: Одлука за коефициенти на 
сложеност), кои,  покрај законските основи, се подготвуваат  воедначено врз 
основа на детлни инструкции на Инспекцискиот совет. 

- Квартални планови за работа на секој инспектор (во натамошниот текст 
(квартален план за работа) во кои се утврдува вкупната вредност на 
инспекцискит надзори, како производ од вкупниот број на планирани 
инспекциски надзори (редовни, контролни и вонредни) и коефициентто на 
сложеност на секој инспекциски надзор. Кварталните планови се  
стандардизирани и еднакво структуирани за сите инспекциски служби со 
Правилник за формата и содржината на кварталниот план за работа на секој 
инспектор3. 

- Месечни планови  за работа на инспекциската служба (во натамошниот текст: 
месечен план за работа), кои  стандардизирани и еднакво структуирани со 
Правилник за формата и содржината на месечниот план за работ на 
инспекциската служба4.  
 

                                                            
1  Содржи: институционални надлежности, мисија, визија, вредности на инспекциската служба, 

појдовни основи за подготовка на програмата, цели кои треба да се остварат со 
инспекцискиот надзор, анализа на очекувана состојба на областа на инспекцискиот надзор, 
дефинирање на ризични подрачја, идентификување и утврдување на ризикот, критериуми 
за идентификување субјекти на инспекциски надзор, критериуми  за дефинирање сложеност 
на инспекцискиот надзор,  план на минимални квантитативни цели,  точки изложени на 
ризик,  нови мерки за поддршка на реализацијата на програмата и  начин на следење и 
оценување на реализацијата  

2  Законски критериуми за утврдување на коефициентите на сложеност на инспекцискиот 
надзор се: број на субјектите кои се предмет на надзорот, обемот на прописи кои се предмет 
на надзорот, времето потребно за вршење на надзорот и висината на глобата која може да 
се изрече за недостатоците утврдени при надзорот.  

3  Содржи: појдовни основи за подготовка на Кварталниот план, анализа на очекувана состојба 
на областа на инспекцискиот надзор, планирани инспекциски надзори по закони, критериуми 
за утврдување на ризиците, ризични области, број на субјекти на инспекциски надзор, 
квартален план на минимални квантитативни цели, број на инспектори по вид, звање и 
вкупно, сложеност на инспекцискиот надзор, планирани инспекциски надзори по инспектор и 
начин на следење и оценување на реализацијата на кварталниот план. 

4  Содржи: појдовни основи за подготовка на месечниот план, анализа на очекувана состојба 
во областа на инспекцискиот надзор, планирани инспекциски надзори по закони, ризици,  
месечен план на минимални квантитативни цели, број на инспектори по вид, звање и вкупно, 
преглед на месечен план за работа и начин на следење и оценување на реализацијата на 
месечниот план. 

2. Оценката на ефективноста и ефикасноста на инспекциските служби и 
работната изведба на инспекторите е уредено со воведувањето на следните 
инструменти: 
- Квартални извештаи за работата на секој инспектор (во натамошниот текст: 

Квартален извештај за работа),  кој пред сé се однесува на бројот на остварени 
бодови на инспекторот како однос на планирана и корегираната реализирана 
вреднст на извршените инспекциски надзори во кварталот. Кварталните 
извештаи за работа се  стандардизирани и еднакво структуирани за сите 
инспекциски служби со Правилник за формата и содржината на кварталниот 
извештај за работа на секој инспектор. 

- Годишно оценување на работата на секој инспектор (во натамошниот текст: 
годишно оценување), која вклучува квантитативни критериуми (согласно 
кваралните извештаи за работа на секој инспектор) и квалитативни критериуми 
(успешност и законитост на донесените инспекциски мерки). 

- Годишен извештај за работата на секоја инспекциска служба (во натамошниот 
текст: годишен извештај за работа),  кои се станадризирани и еднакво 
структурирани за сите инспекциски служби, со Правилник за формата и 
содржината на годишниот извештај за работа на инспекциската служба. 

 
3. Услови за планирање и оценување на ефективноста и ефикасноста на 

инспекциските служби и работната изведба на инспекторите се обезбедени 
со воведување на регистри, пропишани со Правилникот за видот, формата и 
содржината на регистрите од интерес на Инспекцискиот совет и тоа: 
- регистар на закони според области на инспекциски надзор, 
- регистар на инспекциски служби,  
- регистар на раководители на инспекциски служби,  
- регистар на деловни простории на инспекциски служби,  
- регистар на ИКТ и друга опрема на  инспекциски служби,  
- регистар на буџети на  инспекциските служби,  
- регистар на правилници за внтарешна организација на инспекциските служби и 

правилници за систематизација на работните места во инспекциските служби,  
- регистар на тарифи на надоместоци што ги наплатуваат инспекциските служби,  
- регистар на видови на инспектори,  
- регистар на  инспектори и  
- регистар на  извршени инспекциски надзори, и истите понатаму да ги ажурира  

на месечна основа и ги доставува до Инспекцискиот совет во рок 15 по истекот 
на секој месец. 

 
III. ГОДИШНИ ПРОГРАМИ ЗА РАБОТА НА ИНСПЕКЦИСКИТЕ СЛУЖБИ 

 
Годишните програми за работа претставуваат основа за подготвување на кварталните 
планови за работа на секој инспектор и за месечните планови за работа на 
инспекциската служба. 

 
Согласно член 15 став (1) од Законот за инспекциски надзор, инспекциските служби 
најдоцна до 30 септември во тековната година треба до Инспекцискиот совет да 
достават предлог годишни програми за работа на инспекциската служба,  на кои, 
согласно член 15 став (2) од Законот за инспекциски надзор,  Инспекцискиот совет 
најдоцна до 30 ноември во тековната година треба да даде мислење и насока за 
усогласување на годишната програма. 

Меѓутоа, при спроведувањето на Законот за инспекциски надзор, кај 18 инспекциски 
служби5 во законите со кои  е уредено нивното основање и работа е констатирано 
дека рокот за подготвување или доставување на годишната програма за работа е 31 
октомври или друг датум, а не 30 септември како што е предвидено со Законот за 
инспекциски надзор. Ваквата состојба го отежнува процесот на донесување на 
годишните програми за работата на инспекциските служби, поради што е 
потребно итно усогласување на законите со кои е уредено основањето и 
работата на овие  инспекциски служби со член 15 став (1) од Законот за 
инспекциски надзор. 
 
Покрај претходното,  во периодот на подготовка и донесување на годишните програми 
за работа на инспекциските служби за 2015 година, иако подготвен, сеуште не беше 
донесен Правилникот за формата и содржината на годишната програма за работа на 
инспекциската служба6, Инспекцискиот до инспекциските служби достави насоки за  
начинот на подготвување на годишните програми за работа на инспекциските служби, 
со цел обезбедување еднакво структурање на истите и обезбедување основа за 
подготвување квартални планови за работа во согласност Законот за инспекциски 
надзор, кои од своја страна ќе овозможат подготвување на квартални извештаи за 
работа на секој инспектор, месечни планови за работа на инспекциската служба, 
годишна оцена на рабоата на инспекторите и годишните извештаи за работа на 
инспекциските служби. Притоа, некои инспекциски служби ги прифатија насоките на 
Инспекцискиот совет и се обидоа да ги подготват годишните програмите за работа за 
2015 година согласно истите, но некои тоа не го прифатија.  

 
Во претходно опишаните услови, предлог годишните програми (претежно во различни 
форми и содржини) за работа за 2015 година пристигнуваа до Инспекцискиот совет во 
различни временски периоди и надвор од пропишаните рокови (25 инспекциски 
служби, а 3 инспекциски служби и до денес немаат доставено)7.   

 
При разгледувањето на  примените годишни програми за работа, на 4 инспекциски 
служби Инспекцискиот совет има даде  позитивно мислење, додека на 21 инспекциска 
служба им достави насоки и препораки за преработување, дополнување или 
ревидирање со цел усогласување со насоките на Инспекцискиот совет и 
обезбедување соодветни годишни програми за подготовка на плановите и извештаите.  
Повратни информации од инспекциските служби за постапување по насоките и 
препоркатите на Инспекциски совет формално не се добиени,  што креира 
отворено прашање за соодветноста на овие годишни програми (Законот за 
инспекциски надзор не ги обврзува инспекциските служби да постапуваат по 
мислењето на Инспекцискиот совет по нивните годишни програми за работа, ниту да 
го информираат за постапувањето по мислењето).  

                                                            
5  Државен пазарен инспекторат, Државен инспекторат за техничка инспекција, Државен 

инспекторат за труд, Државен инспекторат за животна средина, Државен санитарен и 
здравствен инспекторат, Центар за управување со кризи, Државен инспекторат за 
градежништво и урбанизам, Државен инспекторат за транспорт,  Управа за сигурност на 
железничкиот систем, Министерство за транспорт и врски – Капетанија во Охрид, Агенција 
за храна и ветеринарство, Државен просветен инспекторат, Управа за заштита на 
културното наследство, Министерство за култура, Државен управен инспекторат, Државен 
архив на Република Македонија, Министерство за одбрана и Министерство за труд и 
социјална политика.  

6   Правилник за формата и содржината на годишната програма за работа на инспекциската 
служба 

7  Годишни пограми за работа на инспециската служба за 2015 година немаат доставено 
Управа за заштита на културното наследство, Министерство за одбрана и Агенцијата за 
млади и спорт. Треба да се задолжат да ги достават. 

IV. КОЕФИЦИЕНТИ НА СЛОЖЕНОСТ НА ИНСПЕКЦИСКИОТ НАДЗОР 
 

Коефициентите за сложеност на инспекцискиот надзор служи за утврдување на 
вкупната вредност на сите инспекциски надзори (производ на сите поединечни  
редовни, контролни и вонредни инспекциски надзори и соодветниот коефициент на 
сложеност), кои треба да ги изврши во кварталот, како и на сите извршени 
инспекциски надзори во кварталот. Количникот од вердноста на изврешните  
планираните инспекциски надзори претставува основа за утврдување на бројот на  
остварените бодови на испекторот  во кварталот,  како кванитативен критериуми при 
годишното оценување на инспекторот. 
 
Согласно член 19-ж став (2) од Законот за инспекциски надзор,  раководителот на 
инспекциската служба донесува интерен акт за коефициените на сложеност на 
инспекциот надзор, но по претходно добиена согласнот од Инспекцискиот совет.  
Имајќи предвид дека коефицените за сложеност на инспекцискиот надзор 
претставуваат основа за подготвување на кварталниот план за работа  на секој 
инспектор кој, во овој случај треба да биде доставен до Инспекцискиот совет на 
разгледување најдоцна до 15 декеври 2014 година, предлог интерни акти  за 
коефициентите на сложеност на инспекцисиот надзор (одлука) реално требаше да 
бидат доставени до Инспекцискиот совет најдоцна кон средината на ноември 2014 
година, за  да се обезбеди време за нивно разгледување и оценување од страна на 
Инспекцискиот совет,  ревидирање на истите (доколку има потреба) и навремено 
подготвување и доставување до Инспекцискиот совет. Доколку инспециската служба 
не донесе одлука за коефициенти на сложеност врз основа на добиена 
согласност од Инспекцискиот, кварталниот план за работа на секој инспектор и 
кварталниот извештај за работа на секој инспектор се невалидни бидејќи не 
можат да бидат подготвени согласно Законот за инспекциски надзор. 

 
Меѓутоа,  спротивно на претходнот наведеното, предлог одлуките во најголем дел беа 
дотавувани после истекот на рокот за доставување на кварталните планови за работа 
(15 ноември 2014 година) во несоодветна форма или како дел од  кварталниот план,  а 
некои инспекциски служби сеуште немаат доставено одлука за сложеност на 
коефициентите.   
 
Имено, од вкупно 28 инспекциски служби, 16 инспекциски служби имаат добиено 
согласност на одлуките за коефициенти на сложеност (и тие се со големо 
задоцнување доставени до Инспекцискиот совет), на 5 инспекциски служби им се 
вратени на преработка и на истите сеште не е издадена согласност, а дури 7 
инспекциски служби 8   немаат доставено до Инспекцискиот совет  предлог 
одлуки за коефициенти на сложеност за добивање согласност, што значи дека 13 
инспекциски служби немаат воопшто или имаат невалидни квартални планови 
за работа на секој инспектор во првиот квартал од 2015 година.   
 
 
V. ПОДАТОЦИ И ИНФОРМАЦИИ ЗА ПОДГОТОВКА НА ПЛАНОВИ И ИЗВЕШТАИ 

ЗА РАБОТА 

                                                            
8  Предлог одлуки за коефициенти на сложеност  на инспекцсики надзор немаат воопшто 

доставено Државен девизен инспекторат, Управа за сигурност на железничкиот систем, 
Управа за заштита на културно наследство, Државен управен инспекторат, Државен 
инспекторат за локална самоуправа и Дирекција за безбедност на класифицирани 
информации 

Податоците и информациите за подготовка на квраталните планови за работа, 
квраталните извештаи за работа, годишното оценување на инспекторите и 
подготовката на годишниот извештај за работа треба да се обезбеди со регистрите на 
Инспекцискиот совет (регистерот на инспектори, регистерот на инспекциски служби и 
регистерот на закони,  а пред сé регистарот за извршени инспекциски надзори). Имајќи 
предвид дека Правилникот за видот, формата и содржината на регистрите од интерес 
на Инспекцискиот совет се донесени во март 2015 година, инспекциските служби беа 
обврзани со заклучок на Владата на Република Македонија да администрираат и да ги 
доставуваат односните податоци и до Инспекцискиот совет во табели со скоро 
идентична содржина  како и регистрите од предметниот правилник. 
 
Меѓутоа, и во овој сегмент поголем дел од инспекциските служби ја немаат 
спроведено обврската, иако статистиката и  системот на пополување и ажурирање 
поставен уште во јули 2014 година.  
 
Имено, од вкупно 28 инспекциски служби, дури 6 инспекциски служби 9  до 
Инспекцискиот совет  немаат доставено податоци за извршените инспекциски надзори 
во првиот квартал од 2015 година, а 14 се доставени во форма или содржина 
несоодветна за обработка.  Целосни и употребливи информации имаат доставено 6 
инспекциски служби, додека 2 инспекциски служби немаат доставено податоци за сите 
месеци од првиот квартал од 2015 година.  
 
Напреднаведената состојба оневозможува  подготовка на кварталните извештаи 
за работа на секој инспектор во првиот квартал од 2015 година, како и проверка 
на податоците во истите од страна на Инспекцискиот совет.  
 
 
VI. КВАРТАЛНИ ПЛАНОВИ ЗА РАБОТА НА СЕКОЈ ИНСПЕКТОР ВО ПРВ КВАРТАЛ 

ОД 2015 ГОДИНА 
 
Согласно член 15 став  (4) од Законот за инспекциски надзор, кварталните планови за 
работа на секој инспектор за прв квартал 2015 година  се доставуваат до 
Инспекцискиот совет најдоцна до 15 декември 2014 година, при што, согласно член 15 
став  (5)  во истиот се внесува бројот на планираните надзори  за секој инспектор во 
наредните три месеци, како и степенот на сложеност на секој од надзорите, и врз таа 
основа, согласно член 19-ж став (3) од истиот закон се внесува вредноста на 
планирани надзори по инспектор за секој квартал.  Претходното значи дека без одлука 
за коефициенти на сложеност со добиена согласност од Инспекцискиот совет и врз 
таа основа пресметана вредност на инспекцискиот надзор,  кварталниот план за  за 
работа на секој инспектор е невалиден, а со тоа не можат да се подготват ниту 
валидни квартални извештаи за работата на секој инспектор, како основа за  годишно 
оценување на инспекторите.  
 
Имајќи предвид дека во периодот до 15 декември 2014 година, иако подготвен, сеуште 
не беше донесен Правилникот за формата и содржината на кварталниот план за 
работа на секој инспектор (донесен е на 19.03.2015 година), Инспекцискиот совет до 
инспекциските служби достани насоки за подготовка на кварталниот план за работа,  

                                                            
9  Државен девизен инспекторат, Државен инспекторат за техничка инспекција  Управа за 

заштита на културно наследство, Државен инспекторат за локална самоуправа, Управа за 
сигурност на железничкиот сообраќај, Министерство за труд и социјална политика – Сектор 
за инспекциски надзор на детска заштита 

кои поголем дел од Инспекциските служби и имплементираа при подготовката на 
кварталните планови за работа).  
  
Меѓутоа, спротивно на претходно наведеното, кварталните планови за работа до 
Инспекцискиот совет беа доставувани со големо задоцнување или неусогласени со 
законските барања, а некои инспекциски служби сеуште немаат доставено. Имено, од 
вкупно 28 инспекциски служби, само 5 инспекциски служби имаа валидни квартални 
планови за работа (иако со задоцнување), а на 16 инспекциски служби им се вратени 
на доработка,  додека 6 инспекциски служби10  сеуште немаат доставено квартални 
планови за работа на секој инспектор во прв квартал 2015 година. Инспекциските 
служби на кои им се вратени квартални планови за работа на доработка со насоки и 
мислење, до Инспекцискиот совет формално немаат доставено ревидирани квартални 
планови за работа во прв квартал 2015 година (согласно Законот за инспекциски 
надзор, кварталните планови за работа до Инспекцискиот совет се доставуваат само 
на разгледување, а инспекцискиот служби немаат обврска да постапуваат по мислење 
или насоки на Инспекцискиот совет, ниту повратно да го информираат и да ги 
доставуваат донесените квартални планови), што значи дека 23 инспекциски служби 
немаат валидни квартални планови за работа во прв квартал од 2015 година.  Притоа, 
впечаток е дека во повеќе инспекциски служби ги доставиле квртални планови за 
работа до Инспекцискиот совет само за да го запазат рокот, иако истите не се 
подготвени согласно законските барања.  
 
Кварталните планови за работа во наративниот дел треба да обезбедат информации 
за оценка на состојбата во областа во која инспекциската служба врши инспекциски 
надзор, приоритетите и целите на инспекцискиот надзор, проценка и анализа на 
ризикот, закони кои ќе бидат предмет на инспекциски надзор,  а во табеларниот дел 
број на планирани инспекциски надзори по инспектор, (редовни, контролни и 
вонредни,  вредност на планирани инспекциски надзори по инспектор, планирани 
инспекциски мерки по инспектор (управни решенија, едукации, мандатни казни, покани 
за порамнување, прекршочни и кривични пријави). Нецелосните и непроверените 
примени податоци за првиот квартал од 2015 година  прикажани во (Табела бр.2: 
Квартален план за работа на секој инспектор во прв квартал од 2015 година по 
инспекциски служби) опфаќаат 21 инспекциска служба со 710 инспектори, 37,4 илјади 
планирани инспекциски надзори и 9,6 илјади планирани инспекциски мерки, од кои 5,3 
илјади управни решенија, 1,6 илјади едукации, 0,7 илјади мадатни казни, 0,8 илјади 
покани за порамнување, 1,2 илјади прекршочни пријави и 8 кривични пријави.  
 
Напред наведената состојба оневозможува систематизирана анализа на 
кварталните планови за работа на секој инспектор во првиот квартал од 2015 
година и наметнува потреба од итно ревидирање на кварталните планови за 
работа во првиот квартал од 2015 година од страна инспекциските служби.   
 
 
VII. КВАРТАЛНИ ИЗВЕШТАИ ЗА РАБОТА НА СЕКОЈ ИНСПЕКТОР ВО ПРВ 

КВАРТАЛ ОД 2015 ГОДИНА 
 
Согласно член 15 став (7) од Законот за инспекциски надзор кварталните извештаи за 
работа на секој инспектор во првиот квартал од 2015 година до Инспекцискиот треба 
да се достават до 15.04.2015 година. Притоа, треба да се има предвид дека 

                                                            
10  Квартални планови за работа на секој инспектор во прв квартал од 2015 година немаат 

доставено, Државниот девизен инспекторат, Управата за сигурност на железничкиот систем, 
Управата за заштита на културното наследство, Државниот инспекторат за локална 
самоуправа, Министерството за одбрана и Државниот архив на Република Македонија 

кварталните извештаи за работа во првиот квартал од 2015 година се невалидни 
доколку се невалидни кварталните планови за работа во првиот квартал во 2015 
година - а станува збор за 22 инспекциски служби кои немаат валидни квартални 
планови за работа во прв квартал од 2015 година. 
 
Од вкупно 28 инспекциски служби, 18 до Инспекцискиот совет имаат доставено 
квратални извештаи за секој инспектор во прв квартал од 2015 година (поголем дел со 
задоцнување), од кои дури  16 се невалидни11 (немаат валидни квартални планови, 
доставени се само да се запази рокот иако не се подготвени во согласност со Законот 
за инспекциски надзор), додека  10 инспекциски служби до Инспекцискиот совет 
немаат доставено квартални извештаи за работа на секој инспектор во прв квартал од 
2015 година.  Напреднаведеното значи дека дури 26, од вкупно 28 инспекциски 
служби, немаат доставено до инспекцискиот совет валидни квратални извештаи за 
работа.  
 
Кварталните извештаи за работа во наративниот дел треба да обезбедат информации 
за реализацијата на претпоставките за оценка на состојбата во областа во која 
инспекциската служба врши  инспекциски надзор, приоритетите и целите на 
инспекцискиот надзор, реализацијата на проценката за ризикот, законите кои биле 
предмет на инспекциски надзор, а во табеларниот преглед број на планирани и 
остварени инспекциски надзори по инспектор, (редовни, контролни и вонредни,  
вредност на реализирани иснпекциски надзори по инспектор, остварени бодови по 
инспектор, реализирани инспекциски мерки по инспектор (управни решенија, едукации, 
мандатни казни, покани за порамнување, прекршочни и кривични пријави). 
 
Нецелосните и непроверените примени податоци за првиот квартал од 2015 
година  прикажани во (Табела бр.3: Квартален извештај за работа на секој инспектор 
во прв квартал од 2015 година по инспекциски служби), се однесуваат на само 18 
инспекциски служби и 415 инспектори (од вкупно 900), реализирани 26,5 илјади 
инспекциски надзори (11,6% повеќе од планот),  при што е нелогично тоа што  бројот 
на реализирани редовни инспекциски надзори е поголем од планираниот.  Кај 
донесените инспекциски мерки кај разгледуваните квартални извештаи за работа, 
управните решенија се за 62% поголеми во однос на планираните, додека едукациите  
се за 30 процентни поени помали од планираните, мандатните казни  се за 67 
процентни поени помали од планираните, поканите за порманување се за 4 процентни 
поени поголеми од планираните, прекршочните пријави се за 23 процентни поени 
помали од планираните, а поднесените кривични пријави се за 484% поголеми од 
планираните (Табела бр.4: Реализирани инспекциски мерки во прв квартал од 2015 
година по инспекциски служби).  И покрај невалидноста и нецелосната опфатност на 
податоците,  претходно наведеното укажува дека планирањето на инспекцискиот 
надзор е сеуште во почетна фаза, како и дека системското решение за оценување на 
работата на инспекторите е базирано на кванититетот на инспекциски надзори што 
лесно се надоместува. Од вкупно 415 опфатени инспектори,  дури една четвртина (104 
инспектори)  оствариле помалку од 100 бодови, додека 59 оствариле над 140 бодови 
(Табела бр.5: Освоени бодови за инспекциски надзори по инспекциски служби.  
 
Напред наведената состојба оневозможува систематизирана анализа на 
кварталните извештаи за работа на секој инспектор во првиот квартал од 2015 
година и наметнува потреба од итно ревидирање на кварталните извештаи 
работа за првиот квартал од 2015 година од страна инспекциските служби. 

                                                            
11  Терминот „Невалиден“ квартален извештај за работа (или план) во смисла на оваа 

информација значи дека истиот не може да биде основа за правни дејствија (како на 
пример: годишно оценување на инспекторите) 

